Stjórnarfundur TKÍ 10. október 2007

Mættir:

Jón Ragnar Gunnarsson

Ólafur Sigvaldason

Árni Jóhannes Reyndal Bragason
Halldóra Eldon Sigurðardóttir

Auður G. Sigurðardóttir

Fundur settur kl. 18:30
1. Fundur hefst með umræðum um bréf sem TKÍ hefur móttekið vegna gagnrýni á starfsaðferðir stjórnar TKÍ frá Danráði Syang Syong félaga. Samþykkt er að leggja þetta bréf undir stjórn ÍSÍ og beðið um milligöngu þeirra um að boðaður verður stjórnarfundur með öllum aðildafélögum TKÍ til að leysa þessi mál.  Jón Ragnar og Árni sjá um að leggja málið fram fyrir ÍSÍ fyrir hönd TKÍ. 
2. Annað bréf barst TKÍ frá Rut Sigurðardóttur varðandi óánægju  út af að hafa ekki fengið tækifæri á að komast á úrtökumót Ólympíuleikana sem haldið var í Manchester núna 26. september síðastliðinn.
Í sumar kom fram í samtali við Sigurstein Snorrason þjálfara Rutar að hún ætti enn við bakmeiðsli að stríða og samkvæmt þeim upplýsingum sem formaður TKÍ hafði þá hafi sjúkraþjálfari/læknir ráðlagt henni að halda sig frá keppni og erfiðum æfingum næstu mánuði og taldist þá óraunhæft að hún tæki þátt í úrtökumótinu. Formaður vill samt sem áður koma því á framfæri að TKÍ hafi íhugað hana sem hugsanlegan keppenda á úrtökumótinu samt sem áður. 

3. Íslandsmótið í sparring fellur niður árið 2007.
4. Halldóra sendir Erlingi póst um að taka út öll mót af vefsíðunni sem fyrir eru þar sem TKÍ er að vinna í að endurskoða mótshald og dagsetningar sem fyrir liggja núna á næstunni.
5. TKÍ útbýr félagaskiptaeyðublað sem iðkendur Taekwondo verða að fylla út þegar þeir vilja skipta um félagi  og afhendi sínu félagi  sem þeir eru að fara frá , einnig nýja félaginu,   sem gefur félaginu kost á að skoða stöðu félaga varðandi greidd félagsgjöld eða skuldir áður en skipt er um félag.  Félagið sem farið er frá hefur eina viku til að ganga úr skugga um að iðkandinn sé skuldlaus þeim, að þeim tíma liðnum er fulltrúa félagsins sem farið er frá skylt að undirrita/staðfesta félagaskiptin.

Iðkandinn eða nýja félaginu er skylt að senda TKÍ afrit af félagaskiptablaðinu undirrituðu af öllum málsaðilum. Jón sér um að útbúa eyðublaðið og verður það síðan birt á www.taekwondo.is þar sem hægt verður að nálgast það og prenta út. 

6. Fjárveitingar TKÍ.. 
TKÍ vill endurskoða styrkveitingar með tilliti til fjárhagsstöðu sambandsins. Framvegis þurfa formenn/deildarstjórar félaga að sækja um styrki fyrir sýna keppendur v. móta erlendis.  Ekki er tekið við styrkbeðnum beint frá keppendum.Endanleg ákvörðun er tekin af stjórn TKÍ um styrkveitingu.
7. Skýrsla vegna úrtökumótsins í Manchester verður lögð fram á næsta fundi og              tillögur varðandi Evrópuúrtökumót sem verður haldið í Tyrklandi í lok janúar 2008.

Fundi slitið kl. 20:00

Næsti fundur er áætlaður þriðjudaginn 23. október 2007 kl. 18:30. 

